ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
«Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Կառավարության 2021 թվականի թիվ 1902-Լ որոշման Հավելված 1-ի Էկոնոմիկայի նախարարության բաժնի 2․1 «Ռազմավարական և առաջնահերթ ոլորտներում տեխնոլոգիական արդիականացում և բիզնես պրոցեսների օպտիմալացում», 2․3 «Տնտեսության մեջ թվային գործիքների կիրառման խթանման հայեցակարգի հաստատում» կետերի իրականացումն ապահովելու անհրաժեշտությամբ, ընդ որում սահմանված են հետևյալ արդյունքային ցուցանիշները․
· 2․1 կետում՝ Տարեկան առնվազն 400 բիզնես սուբյեկտներին բիզնես գործընթացների օպտիմալացման համար անհրաժեշտ խորհրդատվական ծառայությունների ձեռքբերման համար ֆինանսական օժանդակություն, որին հնարավոր կլինի հասնել սույն նախագծով առաջարկվող N 1 հավելվածով սահմանված միջոցառման ընդունմամբ,
· 2․3 կետում՝ Տարեկան 400 բիզնես սուբյեկտի ֆինանսական աջակցություն, ով անցում կկատարի էլեկտրոնային կառավարման համակարգերի ներդրմանը բիզնես գործընթացներում, որին հնարավոր կլինի հասնել սույն նախագծով առաջարկվող N 1 հավելվածով սահմանված միջոցառման ընդունմամբ,
Նախագծի ընդունումը պայմանավորված է նաև որոշման 1-ին հավելվածով հաստատված Արտադրողականության խթանման միջոցառման  իրականացումն առավել արդյունավետ ապահովելու անհրաժեշտությամբ:

2. Ընթացիկ իրավիճակը և խնդիրները
Արտադրողականության խթանման միջոցառման շրջանակներում ձևավորված վարկային/լիզինգային պորտֆելը 2024 թվականի հունվարի 1-ի դրությամբ կազմում է 207 մլրդ դրամ՝ 3591 կնքված վարկային/լիզինգային պայմանագրերով։ Պորտֆելի 59%-ը ուղղվել է ՓՄՁ ֆինանսավորմանը։
Համաձայն որոշման 1-ին հավելված 20-րդ կետի ֆինանսական կազմակերպությունները ներկայացնում են մոնիտորինգային հաշվետվություն՝ նախորդ տարի սուբսիդավորված վարկային/լիզինգային պորտֆելի՝ որոշման պայմաններին համապատասխանելիության վերաբերյալ։ Մոնիտորինգի արդյունքում որոշակի խնդիրներ են հայտնաբերվել, որոնք չեն հակասում ծրագրի նպատակներին և չպետք է դառնան սուբսիդավորման հետ վերադարձի պատճառ։ Հաշվի առնելով նշվածը՝ որոշման նախագծով առաջարկվում է սահմանել համապատասխան դրույթները։ Մասնավորապես՝ հավելվածի 2-րդ կետով սահմանվող «տնտեսավարողների շրջանակը» կետում կատարվող փոփոխություններին հետադարձ ուժի փոխանցումը պայմանավորված է Էկոնոմիկայի նախարարի 2023 թվականի դեկտեմբերի 13-ին հրապարակված պաշտոնական պարզաբանմամբ։
Միաժամանակ, որոշման նախագծով առաջարկվող փոփոխությունների մեծամասնությունը ուղղված է միջոցառման կիրարկման արդյունավետությունը բարձրացնելուն և դրանց իրականացման անհրաժեշտությունը բխում է ֆինանսական կազմակերպությունների հետ քննարկումների արդյունքում բացահայտած կարիքներից։ 
Ներկայումս, գործող որոշմամբ, կազմակերպությունների փոխկապակցվածությունը դիտարկվում է Հայաստանի Հանրապետության հարկային օրենսգրքի 30-րդ հոդվածի համաձայն։ Միջոցառումն իրականացնող ֆինանսական կազմակերպությունների հետ քննարկումները ցույց են տալիս, որ թե՛ միջոցառման կիրարկման տեսանկյունից և թե՛ նշված դրույթի առավել արդյունավետ պահպանման տեսանկյունից ավելի նպատակահարմար է կազմակերպությունների փոխկապակցվածությունը դիտարկել Հայաստանի Հանրապետության բանկերի և բանկային գործունեություն մասին օրենքի 8-րդ հոդվածի համաձայն։
2․  Թվային տեխնոլոգիաները փոխակերպում են տնտեսությունը և դրանց ներդրումը գործունեության տարբեր ոլորտներում հանգեցնում է կազմակերպության արտադրողականության աճի։ Թվային տեխնոլոգիաները ընկերություններին տալիս են նոր գործիքներ՝ ապրանքներ և ծառայություններ նախագծելու, արտադրելու և վաճառելու  նպատակով: Բիզնես գործընթացների թվայնացման ծրագրային ապահովումը էապես կրճատում է մի շարք ծախսեր և դրական ազդեցություն ունենում արտադրողականության վրա։ Ուսումնասիրությունները ցույց են տալիս, որ այն կազմակերպությունները, որոնք ներդրում են կատարում բիզնես գործընթացների թվայնացման ծրագրային ապահովման համար, հետագայում գրանցում են արտադրողականության համեմատաբար առավել մեծ աճ։ Հաշվի առնելով աշխարհում թվայնացման արագ տեմպերը, կարևոր է նշել, որ այն կազմակերպությունները, որոնք հետ են մնում այս գործընթացից, դադարում են մրցակցային լինել արտադրողականության առումով։ 
Գրաֆիկ 2-ում պատկերված է ՏՀԶԿ (OECD) ուսումնասիրությունը ՏՀԶԿ երկրներում արտադրողականության աճի՝ կախված ոլորտում թվային տեխնոլոգիաների օգտագործման ինտենսիվությունից։ Ուսումնասիրությունից ակնհայտ է դառնում, որ բարձր արտադրողականության աճ ունենալու նպատակով անխուսափելի է բիզնես գործընթացների թվայնացման ծրագրային ապահովման նպատակով ՀՀ-ում գործող կազմակերպությունների  համար ֆինանսական միջոցների մատչելի հնարավորությունների ստեղծումը, որը կարող է միջնաժամկետ ժամանակահատվածում տնտեսական ներուժը դարձնել երկնիշ թիվ։
Ընդհանուր առմամբ, կազմակերպությունների թվայնացումը հանգեցնում է մի շարք դրական փոփոխությունների։ Թվային տեխնոլոգիաների շնորհիվ կառավարման գործընթացները պարզեցվում և հեշտանում են, ինչը հանգեցնում է կազմակերպությունների արտադրողականության աճի, քանի որ հնարավոր է լինում արտադրական/ծառայությունների մատուցման գործընթացը կազմակերպել առավել արագ և քիչ ռեսուսրներով։ Առանձին կազմակերպությունների արտադրողականության աճը հանգեցնում է ընդհանուր տնտեսական աճի և տնտեսության մեջ մեկ միավորի համար ավելի մեծ ավելացված արժեքի։
Այս համատեքստում անհրաժեշտ է անդրադառնալ նաև մատակարարման շղթաների արդյունավետության բարձրացմանը, քանի որ թվային տեխնոլոգիաները հնարավորություն են տալիս առավել արդյունավետ կառավարել մատակարարման շղթաները՝ գույքագրումը, պահանջարկի կանխատեսումը և լոգիստիկայի օպտիմալացումը ներառյալ։ Այս ամենը նվազեցնում է կազմակերպության ծախսերը, էականորեն կրճատում արտադրության արդյունքում առաջացող թափոնները, ինչն օգուտ է բերում ոչ միայն կազմակերպություններին, այլ նաև ողջ էկոհամակարգին՝ հանգեցնելով ընդհանուր տնտեսական արդյունավետության։
Մանավանդ Հայաստանում գործունեություն իրականացնող կազմակերպությունների, մասնավորապես՝ ՓՄՁ սուբյեկտների համար թվայնացումը նոր հնարավորություններ է ստեղծում հասնել ավելի լայն շուկաների և ընդլայնել հաճախորդների բազան։ Էլեկտրոնային առևտրի բիզնես գործընթացների թվայնացման ծրագրային ապահովումը հնարավորություն է տալիս կազմակերպություններին մուտք գործել միջազգային շուկաներ և խթանում են տնտեսական ներգրավվածությունը։
Բիզնես գործընթացների թվայնացման և բիզնես գործընթացների թվայնացման ծրագրային ապահովման շնորհիվ հնարավոր է լինում անցում կատարել տվյալների վրա հիմնված որոշումների կայացմանը, քանի որ ներկայումս գործող թվային խորագրերը հնարավորություն են տալիս հավաքագրել հսկայական քանակությամբ տեղեկատվություն, վերլուծել դրանք և դրանց հիման վրա որոշումներ կայացնել, ինչպես նաև մշակել կազմակերպության երկարաժամկետ զարգացման ռազմավարությունը։
Կազմակերպությունների արտադրողականությունը բարձրացնելու և բիզնես գործընթացները օպտիմալացնելու նպատակով միջազգային ընդունված պրակտիկա է այդ գործընթացներում փորձագետների ներգրավումը, ինչը միջնաժամկետում ունենում է դրական ազդեցություն կազմակերպության ծախսերի կրճատման, արտադրանքի և ծառայությունների որակի բարձրացման տեսանկյունից։ 
Միջոցառման շրջանակներում նախատեսվում է բիզնես գործընթացների թվայնացման ծրագրային ապահովման և արտարողականության աճի նպատակով խորհրդատվությունների տրամադրման նպատակով ներգրավվող վարկերի/լիզինգի սուբսիդավորվող առավելագույն չափ է սահմանվել 400 մլն դրամը՝ հաշվի առնելով այն հանգամանքը, որ միջին չափի կազմակերպություններում բիզնես գործընթացների թվայնացման ծրագրային ապահովումը (օրինակ CRM, ERP համակարգեր), դրանց հետ կապված խորհրդատվության ծախսերը համաձայն կատարված ուսումնասիրությունների կազմելու են 500,000․00 – 2,000,000.00 եվրո։ Նշված գործընթացները խրախուսելու նպատակով սուբսիդավորման առավելագույն գումար է սահմանվել 400 մլն դրամը։
Որպես ամփոփում՝ ստորև ներկայացվում է ՏՀԶԿ կողմից իրականացված՝ արտադրողականության վրա ազդեցություն ունեցող գործոնների ուսումնասիրությունը, համաձայն որի աշխատակիցների վերապատրաստումը կիրառումը մեծապես ազդում է տնտեսության արտադրողականության բարձրացման վրա։

	
Ամփոփելով՝ հարկ է նշել, որ նորարարական զարգացումը և արտադրողականության աճը անհնար է իրականացնել բարձր որակի սարքերի, սարքավորումների, կապիտալ շինարարության անհասանելիության պայմաններում, սակայն նույնիսկ դրանց առկայության դեպքում սուր անհրաժեշտություն է ծագում մասնագետների վերաորակավորման, և վերջիններիս՝ տնտեսության առկա պահանջներին համապատասխանության։
2. Կարգավորման առարկան և բնույթը
Նախագծով առաջարկվում 355-Լ որոշման մեջ կատարել հետևյալ փոփոխությունները․
· R (ԱՌ) «ՄՇԱԿՈՒՅԹ, ԶՎԱՐՃՈՒԹՅՈՒՆՆԵՐ ԵՎ ՀԱՆԳԻՍՏ» ոլորտի փոխարեն աջակցություն տրամադրել բացառապես R90 «Ստեղծագործական, արվեստի և հանդիսադիր ներկայացումների կազմակերպման բնագավառում գործունեություն» ոլորտում գործունեություն իրականացնող տնտեսավարողներին,
· Միջոցառման կիրարկման արդյունավետությունը բարձրացնելու նպատակով իրականացնել որոշակի փոփոխություններ,
· Տնտեսավարողների փոխկապակցվածությունը դիտարկել Հայաստանի Հանրապետության բանկերի և բանկային գործունեության օրենքի 8-րդ հոդվածի համաձայն,
· Միջոցառման շրջանակներում օժանդակություն տրամադրել կազմակերպություններին ընկերության բիզնես գործընթացների թվայնացման ապահովման և ընկերության արտադրողականության նպատակով խորհրդատվական ծառայությունների և փորձագետների ներգրավման նպատակով:

3. Նախագծի մշակման գործընթացում ներգրավված ինստիտուտները և անձինք
Ներկայացված նախագիծը մշակվել է ՀՀ էկոնոմիկայի նախարարության կողմից։

4. Ակնկալվող արդյունքը
Ծրագրի արդյունքում  որակական առումով կունենանք՝
· տարեկան առնվազն 1000 նոր/չօգտագործված մեքենա-սարքավորումների ներդրում ձեռնարկություններում,
· մշակող արդյունաբերության ոլորտում գործունեություն իրականացնող կազմակերպությունների արտադրական տարածքների ընդլայնում, արտադրողականության և տեխնոլոգիական հագեցվածության բարձրացում,
· տարեկան առնվազն 400 բիզնես սուբյեկտներին բիզնես գործընթացների օպտիմալացման համար անհրաժեշտ խորհրդատվական ծառայությունների ձեռքբերման համար ֆինանսական օժանդակություն,
·  տարեկան 400 բիզնես սուբյեկտի ֆինանսական աջակցություն, ով անցում կկատարի էլեկտրոնային կառավարման համակարգերի ներդրմանը բիզնես գործընթացներում։
Ծրագրի գործողության առաջին տարվա արդյունքներից ելնելով հնարավորություն կստեղծվի ձևավորել առաջարկություններ` ծրագրի ծավալների վերանայման և ծրագրի իրականացման ընթացքի արդյունավետության բարձրացման ուղղությամբ:

Ֆինանսական գնահատական
1․ Կանխատեսվում է, որ միջոցառման իրականացման ընթացքում միջոցառման շրջանակներում վարկ/լիզինգ տրամադրվելու է առնվազն 400 շահառուի։ Շուկայի ուսումնասիրությունները ցույց են տալիս, որ 1 տնտեսավարողի վարկային/լիզինգային միջին պորտֆելը չի գերազանցի 35 մլն դրամը։
	/Հազ․ դրամ/

	Թվական
	Տնտ․ քանակ
	Վարկի միջին չափ
	Արժույթ
	Պորտֆել
	Սուբսիդ. %
	Սուբսիդավորում

	2024
	200
	35,000.00
	ՀՀ դրամ
	4,410,000.00
	10
	441,000.00

	
	
	
	Արտարժույթ
	2,590,000.00
	8
	207,200.00

	2024 թվականի ծախս
	648,200.00

	2025
	400
	35,000.00
	ՀՀ դրամ
	8,820,000.00
	10
	882,000.00

	
	
	
	Արտարժույթ
	5,180,000.00
	8
	414,400.00

	2025 թվականի ծախս
	1,296,400.00

	2026
	400
	35,000.00
	ՀՀ դրամ
	8,820,000.00
	10
	882,000.00

	
	
	
	Արտարժույթ
	5,180,000.00
	8
	414,400.00

	Մնացորդային գումարի 80%-ի հետվերադարձ[footnoteRef:1] [1:  Հաշվարկը կատարվել է կանխատեսելով, որ 2026 թվականին հետվերադարձի կարիք կլինի 2024 թվականի շահառու տնտեսավարողների 30%-ին] 

	600,000.00

	2026 թվականի ծախս
	1,896,400.00



Միաժամանակ, տեղեկացնում ենք, որ նշված ծրագրերի գծով հաշվարկները ներկայացվել են նաև 2024-2026 թվականների միջնաժամկետ ծախսային ծրագրերի հայտերի շրջանակներում, մասնավորապես` տնտեսության մեջ թվային գործիքների կիրառման խթանման և արտադրողականության աճի նպատակով խորհրդատվությունների միջոցառման մասով ծախսերը ներառվել են 1104-12001 միջոցառման մեջ։
5. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունումը պետական բյուջեում ծախսերի և եկամուտների փոփոխություն չի նախատեսում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը մշակվել է՝ հիմք ընդունելով ՀՀ կառավարության 2021 թվականի նոյեմբերի 18-ի N1902-Լ որոշման Հավելված N1-ով նախատեսված հետևյալ կետերը՝ «2.1 Ռազմավարական և առաջնահերթ ոլորտներում տեխնոլոգիական արդիականացում և բիզնես պրոցեսների օպտիմալացում», 2․3 «Տնտեսության մեջ թվային գործիքների կիրառման խթանման հայեցակարգի հաստատում» և «7.2 Մշակող արդյունաբերության ոլորտի ձեռնարկությունների տեխնիկական հագեցվածությունը բարձրացնելու և ժամանակակից սարքավորումների ձեռքբերմանը նպաստելու նպատակով ֆինանսական, տեղեկատվական և մի շարք այլ աջակցության գործիքակազմի ծրագրի մշակում և իրականացում» կետերը, ինչպես նաև Կառավարության 2020թ․-ի օգոստոսի 27-ի թիվ 1443-Լ որոշմամբ հաստատված ՓՄՁ զարգացման 2020-2024 թվականների ռազմավարությունը։
Գրաֆիկ 1․ Արտադրողականության փոփոխությունը՝ կախված ոլորտում թվային տեխնոլոգիաների օգտագործման ինտենսիվությունից

Թվային տեխնոլոգիաների ինտենսիվ օգտագործում	2009 թ․	2010 թ․	2011 թ․	2012 թ․	2013 թ․	2014 թ․	2015 թ․	2016 թ․	100	100	101	103	98	102	104	105	Թվային տեխնոլոգիաների ոչ ինտենսիվ օգտագործում	2009 թ․	2010 թ․	2011 թ․	2012 թ․	2013 թ․	2014 թ․	2015 թ․	2016 թ․	100	99	96	96	94	95	97	98	



Գրաֆիկ 6․ Արտադրողականության վրա ազդող գործոնները

Վերապատրաստումներ	
3.7189999999999999	Գերարագ համացանցի օգտագործում	
3.16	Ազատ մրցակցային հարաբերությունների կարգավորում	
2.2080000000000002	Նորարարական start up-երի համար մատչելի ֆինանսական միջոցների ապահովում	
1.8740000000000001	

